
„yuri daugdeT, aspinZis adgilis deda CurCulobs...”  ლადო ასათიანი

გილოცავთ გიორგობას!

როგორც ჩვენი გაზეთის მკითხველმა სა-
ზოგადოებამ იცის, „პოეზიის სახალხო დღე-
სასწაულს – შოთაობას” დიდი ხნის ისტორია 
აქვს. ჯერ კიდევ გასული საუკუნის 30-იან 

წლებში აღინიშნა გენიალური ქართველი პო-
ეტისა და მოაზროვნის შოთა რუსთაველის 
750 წლის იუბილე, ხოლო 1966 წლიდან – რეს-
პუბლიკის მთავრობის გადაწყვეტილებით, 
„პოეზიის სახალხო დღესასწაული – შოთა-
ობა", ტრადიციული გახდა, მაგრამ 90-იანი 
წლების ცნობილი მოვლენების გამო დიდი 
ხანი აღარ აღინიშნებოდა. მხოლოდ 2008 
წელს გახდა შესაძლებელი მისი აღდგენა და 
აი უკვე თოთხმეტი წელია იგი სტაბილურად 
ტარდება ვარძიასა და რუსთავში,  პანდემიის 
გამო კი უკანასკნელი ორი წელია „შოთაობას” 
მოკრძალებულფორმატში ასპინძა მასპინძ-
ლობს. სამწუხაროა, რომ პომპეზურად ვერ 
აღინიშნება და არც დედაქალაქიდან და რეგი-
ონებიდან ხდება სტუმრების მოწვევა, მაგრამ 
მთავარი ის შემართებაა, რომ გვახსოვდეს 
ყველაზე მნიშვნელოვანი და უცილობლად 
აღსანიშნავი სახალხო დღესასწაული – „შო-
თაობა”. ნიშანდობლივია, რომ წელს პირვე-

ლად დაირღვა ტრადიცია და არ გამართულა 
ლიტერატურული კონკურსი პოეზიაში.

ასპინძის მუნიციპალიტეტის მერიის 
მიერ 22 ოქტომბერს, ასპინძაში, ა(ა)იპ ასპინ-

ძის სახელოვნებო და სამუზეუმო დაწესებუ-
ლებათა გაერთიანების – კულტურის ცენტში 
ტრადიციული ,,პოეზიის სახალხო დღესას-
წაული შოთაობა-2021’’ COVID-19 პანდემიის 
გამო, როგორც ვთქვით, სიმბოლურად აღი-
ნიშნა.

ოფიციალური ღონისძიების დაწყების 
წინ მოწვეულ სტუმრებთან ერთად ადგი-
ლობრივი ხელისუფლების წარმომადგენ-
ლებმა ასპინძის მუნიციპალიტეტის სო-
ფელ რუსთავში შოთა რუსთაველის ძეგლი 
გვირგვინითა და ყვავილებით შეამკეს. 
შემდეგ ღონისძიებამ ასპინძაში გადაინაც-
ვლა. 

დღესასწაული დამსწრე საზოგადოებას 
მიულოცა და დალოცა ახალციხისა და ტაო-
კლარჯეთის მიტროპოლიტმა მეუფე თე-
ოდორემ.

შემდეგ მისასალმებელი სიტყვები წარ-

მოსთქვეს ახალციხის, ადიგენის, ბორჯომი-
სა და ასპინძის მაჟორიტარმა დეპუტატმა 
ანტონ ობოლაშვილმა, ასპინძის მუნიციპა-
ლიტეტის მერმა როსტომ მაგრაქველიძემ, 
გაზეთ „ლიტერატურული მესხეთის” რედაქ-
ტორმა ავთანდილ ბერიძემ, მესხეთის სა-
ხელმწიფო უნივერსიტეტის რექტორმა მაკა 
ბერიძემ, ამავე უნივერსიტეტის რექტორის 
მოადგილემ, ასპინძის საპატიო მოქალა-
ქემ, პროფესორმა მერაბ ბერიძემ. სახალხო 
მთქმელ  გრიგოლ მამულაიძის ლექსი წა-
იკითხა მისმა შვილმა ლამზირა მამულაიძემ. 
ტრადიციულად 2021 წლის ახალდაქორწინე-
ბული წყვილები მუნიციპალიტეტის მერმა 
,,ვეფხისტყაოსანით’’ დაასაჩუქრა.

აღნიშნულ ღონისძიებაზე მონაწილეობას 
ა(ა)იპ ასპინძის სახელოვნებო და სამუზეუმო 
დაწესებულებათა გაერთიანების შემოქმედე-
ბითი ჯგუფები ღებულობდნენ. 

შოთაობა - 2021  
ტრადიცია გრძელდება წმიდა გიორგი

წმიდაო გიორგი, დიდების მხედარო,
ვუმზერ შენს ხატებას და სული მხნედ არი...
შემუსრე უწმინდურ დრაკონთა ორგია,
იხსენ სამკვიდრო შენი - გეორგია,
დიდების უფალი მართალთა მწედ არი.

წმიდაო რაინდო, გველი არ დაინდო,
მოგვმადლე იმედი და უფლის სვე-დარი!

ზვიად გამსახურდია

22 ოქტომბერს გაიმართა ასპინძის 
მუნიციპალიტეტის საკრებულოს მორიგი 
სხდომა.

საკრებულოს სხდომის ფარგლებში 
დეპუტატებმა, განიხილეს შემდეგი სა-
კითხი:

1. ,,ასპინძის მუნიციპალიტეტის 2021 

წლის ბიუჯეტის დამტკიცების შესახებ’’ 
ასპინძის მუნიციპალიტეტის საკრებუ-
ლოს 2020  წლის 18 დეკემბრის №24  
დადგენილებაში ცვლილების შეტანის 
თაობაზე.                                                                                                              

დეპუტატებმა წარმოდგენილი საკით-
ხი ხმათა უმრავლესობით დაამტკიცეს.

საკრებულოს საფინანსო-საბიუჯეტო 
ეკონომიკისა და ქონების მართვის სა-
კითხთა კომისიის  თავმჯდომარემ ანა 
ტივაძემ დეპუტატებს მიაწოდა ინფორ-
მაცია:

ასპინძის მუნიციპალიტეტის მერიის 
მიერ სახელმწიფო შესყიდვებზე  გაფორ-

მებული  ხელშეკრულებების თაობაზე 
(N80-დან N125 -ის ჩათვლით). რის შემ-
დეგაც საკრებულოს თავმჯდომარემ მა-
მუკა მელიქიძემ სხდომა დახურულად 
გამოაცხადა.

მაკა ბერიძე

მუნიციპალიტეტის საკრებულოში 

მოზარდთა ჯანსაღი ცხოვრებისათვის

რაც დრო გადის ასპინძის სინამდვილეში 
იმდენი მნიშვნელოვანი და აუცილებელი ინფ-
რასტრუქტურული პროექტები ხორციელდება, 
რომ ბევრი ვერც კი წარმოიდგენდა, რომ მათი 
განხორციელება შესაძლებელი იქნებოდა, მაგ-
რამ სწორი მენეჯმენტით შესაძლებელი გახდა 
ასპინძა ერთ-ერთ ლამაზ დაბად ქცეულიყო 
მთელი რესპუბლიკის მასშტაბით. ამბობენ: 
„განმეორება ცოდნის დედააო” და ჩვენც გვინდა 
გავიმეოროთ, დღესდღეობით დაბაში არ დარჩე-
ნილა არცერთი ქუჩა თუ ჩიხი, რომ მზრუნველი 
ხელი არ დასტყობოდეს. დღითიდღე მატულობს 

ახალ-ახალი კეთილმოწყობი-
ლი უბნები, სკვერები და ა.შ. 
მოზარდთა ჯანსაღი აღზრდის 
სამსახურში კი მათი გართობა-
დასვენებისათვის შესაძლებ-
ლობის მაქსიმუმი კეთდება და 
დრო იმის მსაზღვრელი ხდება 
ვთქვათ – როგორი იყო გუშინ 
ასპინძა, როგორია ახლა და 
როგორი იქნება ხვალ.

ამჯერად ერთ პატარა, 
მაგრამ მოზარდთათვის მეტად 
საჭირო განხორციელებულ 
პროექტზე გვინდა მკითხვე-

ლის ყურადღება მივიქციოთ. ასპინძის მუნი-
ციპალიტეტის მერიის ინფრასტრუქტურული 
პროექტების ფარგლებში, მუნიციპალიტეტში 
ჯანსაღი ცხოვრების ხელშეწყობის მიზნით, 
დაბა ასპინძაში ვარძიის ქუჩაზე და, ასევე,  სო-
ფელ ხიზაბავრაში გარე გამოყენების სპორტუ-
ლი ტრენაჟორები მოეწყო. ეს დაბაში უკვე მესა-
მე ობიექტია და, ალბათ ყველა აუცილებელ ად-
გილზე განხორციელდება მსგავსი პროექტები, 
რაც კარგი საჩუქარია ახალგაზრდებისათვის.

იწურება 2021 წელი. 
მალე იგი ისტორიის საკუთ-
რება გახდება. თუ ერთი წუ-
თით თვალს გადავავლებთ 
განვლილ პერიოდს, დავრწ-
მუნდებით, რომ მოწოდება: 
„მეტი საქმე ლაპარაკის გა-
რეშე” ასპინძის სინამდვილე-
ში პრაქტიკულად რეალურ 
სახეს იღებს და გამოკვეთილ 
შედეგებსაც ნათლად ვხე-
დავთ. ასპინძელები იმასაც 
კარგად ხედავენ თუ რამდენი 
ინფრასტუქტურული პროექტები განხორ-
ციელდა და ჩვენს თვალწინ კიდევ რამდენი 
სასიკეთო საქმე კეთდება როგორც დაბაში, 
ასევე სოფლად. წლის ბოლომდე დარჩენილ 
პერიოდში კი იმასაც მოვესწრებით, რომ 
მალე მოსახლეობა იზეიმებს არაერთ მნიშვ-
ნელოვან ობიექტს, რომელიც ასპინძელები-
სათვის სავიზიტო ბარათად იქცევა და კიდევ 
უფრო ლამაზსა და მიმზიდველს გახდის მუ-
ნიციპალურ ცენტრს, რომელიც ტურისტები-
სა და ექსკურსანტებისათვის კიდევ უფრო 
მიმზიდველი გახდება. 

ახლახან ასპინძის მუნიციპალიტეტის 
მერიის ინფრასტრუქტურული პროექ-
ტების ფარგლებში, დასრულდა დაბაში 
შიდა ქუჩების სარეაბილიტაციო სამუ-
შაოები, რომელსაც აწარმოებდა ტენ-
დერში გამარჯვებული კომპანია ,,საგ-
ზაო სამშენებლო სამმართველო N2’’. 
აღნიშნული პროექტის ფარგლებში მოეწყო 
დაბის ახალი დასახლების ქუჩებისა და სა-
ნაპიროს ქუჩის (საერთო ჯამში 1750 მეტრი 
სიგრძისა და 4-4,5 მეტრი სიგანის) ასფალ-
ტო-ბეტონის საფარი შესაბამისი ინფრასტ-
რუქტურით.

კეთილმოეწყო ახალი დასახლების ქუჩები

წარსულის ფურცლებს თუ გადავხედავთ, თვალნათლივ 
დავინახავთ, რომ მესხეთის სინამდვილეში სოფლის მეურნეობა 
ოდითგანვე მაღალგანვითარებული ყოფილა. დროთა განმავ-
ლობაში, კიდევ უფრო ვითარდებოდა მისი სხვადასხვა დარგები, 
მაგრამ,  სამწუხაროდ, ზოგიერთი მომგებიანი დარგი მივიწყებას 
მიეცა. მაგრამ მას შემდეგ რაც საქართველო დამოუკიდებელი 
გახდა, სამწუხაროდ, სოფლის მეურნეობა დაკნინების გზას კი-
დევ უფრო დაადგა და ამ სფეროში უმძიმესი მდგომარეობა შეიქ-
მნა და, ბედის ანაბარა დარჩა მიწა – ჩვენი მარჩენალი, არადა, 
საქართველო აგრარული ქვეყანაა და სწორედ ეს სფერო უნდა 
გამხდარიყო ყველაზე ყურადსაღები.

ბოლო ათწლეულია, როგორც იქნა, ერთ-ერთ პრიორიტე-
ტულ მიმართულებად სწორედ ეს სფერო იქცა, რაზეც სახელმწი-
ფო სტრუქტურებიდან ფერმერულ მეურნეობებს განვითარების განსაკუთრებული ყურადღება მიექცა. უფრო მეტიც, პარტნი-

ორი ქვეყნების მხრიდან  სათანადო მხარდაჭერაც იგრძნობა.
ამჟამად არ შევეხებით ყველა იმ მნიშვნელოვანი პროექტის 

ჩამოთვლას, რაც სოფლად ამ მიმართულებით ხორციელდება, 
მაგრამ ერთი საყურადღებო ფაქტის წინაშე მინ-
და შევაჩერო მკითხველის ყურადღება: როგორც 
ითქვა, უკანასკნელ ხანს მუნიციპალიტეტში  
სოფლის მეურნეობის მიმართულებით ბევრი 
საგულისხმო ნაბიჯი გადაიდგა და, კარგია, რომ 
ამ სფეროს განვითარებისთვის ახალგაზრდებიც 
ინტერესდებიან. ამის ნათელი მაგალითი ასპინ-
ძელი და იდუმლელი ახალგაზრდები თორნიკე 
რიჟამაძე და გიგო  წიკლაური არიან, რომლებ-
მაც გადაწყვიტეს დაბაში მეკურდღლეობის  გან-
ვითარება და ამ მიზნით  მათი მოშენებაც დაიწ-
ყეს და სასურველ შედეგებსაც ელიან.

მცირე საწარმოს „ლეპუსის” დამფუძნებლებმა „თი-ბი-სი” 
ბანკიდან შეღავათიანი  (2%-იანი) კრედიტის აღების შემდეგ ახ-
ლახან დაამთავრეს ფერმის მშენებლობა, ააიპ „სამყაროსა” და 
გაეროს განვითარების ფონდისა და შვეიცარიის მთავრობის  სა-
ქართველოს ოფისის მხარდაჭერით  შეიძინეს საკვებწარმოების 
(მ.შ. დასაქუცმაცებელი) დანადგარები. ფერმაში 700 სულ კურ-
დღელზე გათვლით უკვე დაამონტაჟეს შესაბამისი სტანდარტე-
ბით გალიები, დასაწყურებელი, მექანიზაცია და სხვ.

საგულისხმოა, რომ აღნიშნული საკვებწარმოების დანადგა-

რით ამზადებენ იონჯისა და ქერის ნაზავით კომბინირებულ საკ-
ვებს, რომელიც ყველაზე საუკეთესო პროდუქტია კურდღლის 
საკვებად და ჯანსაღი პროდუქციის მისაღებად.

როგორც დამწყებმა ახალგაზრდა ფერმერებმა განგვიმარ-
ტეს, ამ ეტაპისთვის მათ მომარაგებული აქვთ საკვების საკმარი-
სი რაოდენობა და ეტაპობრივად გაზრდიან კურდღლის რაოდე-
ნობასაც. აქვე უნდა ითქვას, რომ საკვებწარმოებისთვის საკუ-
თარ მეურნეობაში მოწეულ საკვებ მასას გამოიყენებენ, ხოლო 
მომავალში გადაწყვეტილი აქვთ ფერმის გაფართოებასთან 
ერთად საიჯარო მეურნეობის განვითარებაც. მეურნეობის კონ-
დიციამდე აყვანის შემდეგ მიღწეული იქნება ყოველთვიურად, 
სტაბილურად, 500 კილოგრამამდე ხორცის წარმოება. 

ამჟამინდელი ბაზარი გაჯერებულია საქონლისა და ღორის 
ხორცით, მაგრამ იშვიათობას წარმოადგენს კურდღლის ხორცი, 
არადა, იგი ერთ-ერთ საუკეთესო საკვებს წარმოადგენს და ტუ-
რისტების მხრიდანაც მოთხოვნილებადი პროდუქტია.

ამ ეტაპზე მცირე საწარმო „ლეპუსი” თუმცა ადგილობრივ 

მოსახლეობას ნაწილობრივ ამარაგებს კურდღლის ხორცით, 
უახლოეს მომავალში ბრენდირებული პროდუქციის მიწოდე-
ბას თბილისის და ბათუმის რესტორნებშიც ითვალისწინებენ. 
ამჟამად ღორისა და საქონლის ხორცის საბაზრო ღირებულება 
15-დან 20 ლარის ფარგლებში მერყეობს და, მიუხედავად იმისა, 
რომ მისი წარმოების თვითღირებულება გაცილებით მეტი ჯდე-
ბა, ახალგაზრდა ფერმერები საშუალოდ 20 ლარის ფარგლებში 
ახდენენ მის რეალიზაციას, რაც მნიშვნე-
ლოვანი ფაქტია.

მეურნეობას დიდი პერსპექტივა აქვს

ასპინძის  სკოლამდელი  აღზრდის  დაწესე-
ბულებათა  გაერთიანებაში  4  საბავშვო  ბაღია, 
– ორი  ასპინძაში,   თითო-თითო  სოფ. რუსთავ-
სა  და  ტოლოშში.  

ოთხივე საბავშვო ბაღში 420 აღსაზრდელია 
რეგისტრირებული.

ასპინძის  მუნიციპალიტეტის მერიის ინი-
ციატივითა და დაფინანსებით, სკოლამდელი 
განათლების ხელმისაწვდომობის მიზნით, ას-
პინძის ორივე  და სოფ. ტოლოშის საბავშვო ბა-
ღებში აღსაზრდელთა უფასო სატრანსპორტო 
მომსახურებაა, კერძოდ – იმის გამო, რომ ას-
პინძის ბაღებში  ირიცხებიან ოთაში, ოშორაში, 
იდუმალაში, ივერიაში, ნიჯგორსა  და დამალა-
ში მცხოვრები სკოლამდელი ასაკის ბავშვები, 
ხოლო სოფელ ტოლოშის ბაღში – ხერთვისელი, 
გელსუნდელი, აწყვიტელი, ფიელი, ნაქალაქე-
ველი და თმოგველი ბავშვები, მათ შეუფერ-
ხებლად ემსახურებიან მიკრო ავტობუსები. 
იმისათვის, რომ კიდევ უფრო გაიზარდოს სკო-
ლამდელი აღზრდის დაწესებულებებში მუნი-
ციპალიტეტის ბავშვთა კონტიგენტი, ამჟამად 
უკვე დაწყებულია ახალი საბავშვო ბაღის მშე-
ნებლობა სოფელ ძველში. 

აღნიშნული ობიექტის მშენებლობას აწარ-
მოებს ტენდერში გამარჯვებული კომპანია 
,,XXI საუკუნე’’, რომლის სახელშეკრულებო ღი-
რებულება შეადგენს 718 321 ლარს. საგულის-
ხმოა, რომ პროექტის ფარგლებში აშენდება 1 

567 კვ.მ. მიწის ნაკვეთზე სტანდარტების შესა-
ბამისი ადაპტირებული ახალი ორსართულიანი 
საბავშვო ბაღი, რომელიც გათვლილია 60 აღ-
საზრდელზე და დაკომპლექტდება შესაბამისი 
კვალიფიკაციის მქონე პერსონალით. 

პროექტით გათვალისწინებულია ბავშვთა 
სათამაშო, საძინებელი ოთახები, სველი წერ-
ტილები, საკონცერტო დარბაზი, პერსონალის 
და ექიმის ოთახი, პროდუქტების საცავი ტემპე-
რატურის კონტროლით, შენობის ფართი 290,5 
კვ.მ,-ია, სამშენებლო მოცულობა  – 1 803 კბ. 
მეტრი. 

უახლოეს მომავალში ასპინძის მუნიციპა-
ლიტეტის სოფელ ძველის ახლად აშენებული 
თანამედროვე სტანდარტების შესაბამისი შე-
ნობით ისარგებლებენ როგორც ადგილობრი 
პატარები, ასევე ორგორა-საყუდაბლის და ჭო-
ბარეთის აღსაზრდელები, რომლთა ტრანსპორ-
ტირებას ასევე უზრუნველყოფს ა(ა)იპ ასპინ-
ძის სკოლამდელი აღზრდის დაწესებულებათა 
გაერთიანება. 

აღნიშნული პროექტის სამშენებლო სამუშა-
ოები დაიწყო მიმდინარე წლის სექტემბერში და 
დასრულდება 2022 წლის ივლისში.

2022 წელს ასევე დაგეგმილია საბავშვო 
ბაღის მშენებლობა სოფელ თმოგვში, რომლის 
მშენებლობა დასრულდება იმავე წელს.

სულ გაერთიანების ოთხივე საბავშვო ბაღ-
ში დასაქმებულია  27 ჯგუფის აღმზრდელი, 2-2 

მეთოდისტი და სპეც. აღმზრდელი,  მუსიკის 
სამი მასწავლებელი.

უახლოეს მომავალში იგეგმება ზემოთ ხსე-
ნებული საგანმანათლებლო პერსონალის გა-
დამზადება.

გასულ წელს, პანდემიის პირობებში, სას-
წავლო პროცესის შეწყვეტის გამო, აღსაზრდე-
ლებზე 3 ეტაპად გაიცა საკვები პროდუქტების 
კალათა.

 აღნიშნულ საბავშვო ბაღებში პროცესის 
აღდგენა იგეგმება მიმდინარე წლის 8 ნოემბ-
რიდან. 

ა(ა)იპ ასპინძის სკოლამდელი აღზრდის და-
წესებულებათა გაერთიანების საბავშვო ბაღებ-
ში დაინერგა „HACCP”, რაც საფრთხის ანალი-
ზის კრიტიკული საკონტროლო პუნქტს ნიშნავს  
და საერთაშორისო მასშტაბით აღიარებული 
მეთოდია სურსათის უვნებლობის რისკის იდენ-
ტიფიკაციისა და მართვისთვის. იგი საკვების 
უსაფრთხოების აქტიური პროგრამის მთავარი 
ნაწილია და შეუძლია უზრუნველყოს როგორც 
ჩვენი აღსაზრდელები, ასევე საზოგადოება და 
მარეგულირებელი სააგენტოები.

„HACCP” არის მართვის სისტემა, რომელ-
შიც სურსათის უვნებლობის მოგვარება ხდება 
ნედლეულის წარმოების, შესყიდვების და დამუ-
შავების, მზა პროდუქციის წარმოების, დისტ-
რიბუციისა და მოხმარების ბიოლოგიური, ქიმი-
ური და ფიზიკური საფრთხეების ანალიზისა და 

კონტროლის გზით.
თუმცა სასწავლო-სააღმზრდელო პროცე-

სი ოთხივე საბავშვო ბაღში მიმდინარე წლის 5 
ოქტომბერს განახლდა, covid-19-ის დადასტუ-
რებული შემთხვევების გამო 7 ოქტომბრიდან  
ასპინძის ორივე საბავშვო ბაღში შეწყდა სასწავ-
ლო-სააღმზრდელო პროცესი. 

კორონა ვირუსის ფაქტის გამოვლენის გამო 
ასევე დროებით დაიხურა სოფელ ტოლოშის სა-
ბავშვო ბაღიც და  სასწავლო-სააღმზრდელო 
პროცესი  დისტანციურად გაგრძელდა.

ბავშვთა სააღმზრდელო მუშაობის გაუმჯო-
ბესების მიზნით მიმდინარე  წლის ბოლოსათვის 
იგეგმება  სათამაშოებისა და საბავშვო ლიტე-
რატურის შეძენა.  

მნიშვანია ისიც, რომ გასულ წელთან შედა-
რებით საგრძნობლად გაიზარდა გაერთიანების 
ბიუჯეტი.                                                                   

ა(ა)იპ ასპინძის სკოლამდელი აღზრდის და-
წესებულებათა გაერთიანების საბავშვო ბაღებ-
ში ყველა პირობაა შექმნილი იმისათვის, რომ 
აღსაზრდელებმა მიიღონ ხარისხიანი სკოლამ-
დელი განათლება და იკვებონ სრულყოფილად  
და ჯანსაღად.

ელისო ბექაური,

ა(ა)იპ ასპინძის სკოლამდელი აღზრდის და-
წესებულებათა გაერთიანების უფროსი

სკოლამდელი აღზრდის დაწესებულები ყურადღების ცენტრშია! 



2021 წელი, ნოემბერი 3ასპინძის სიახლენი



საუკუნის გადასახედიდან

სამი ამხანაგი იყო. ადგნენ და წავიდნენ 
წვრიშვილისთვის ფული ვისარგებლოთო. სამთა-
ვეს ცოლი ყავდა. ერთმა უთხრა რო, რო წახვალ, 
ერთ შაურზე, ერთ კაპიკზე იმუშავე, რო მშიერი 
არ დარჩე. მეორემ უთხრა: შენ რა ვაჟკაცი ხარ, 
მანეთ ქვეით არ იმუშაო. მესამე ცოლმაც – ასე 
იმუშავეო.

ადგნენ და წავიდნენ ერთ ქალაქში.
ორი ამახანაგი ერთად წავიდა, ერთი კი ცალ-

კე წავიდა. ერთი წელიწადი გაჩერდნენ ეს სამნი. 
რომელსაც რო უთხრეს, ერთ შაურზე იმუშავეო, 
ერთი წელიწადი დარჩა და ერთი ქამარი ოქრო 
შეაგროვა. რო გამოვიდა ბაზრიდან, თქვა: ახლა 
უნდა წავიდე სამშობლოშიო. მევრე ამხანაგებმა 
უთხრეს: ჩვენ მშივრები ვკვდებითო. – როგორო, 
კაცო, მე ერთი ქამარი ოქრო შევაგროვე და თქვენ 
მშივრები კვდებითო?

ამ კაცმა უთხრა: – აბა, წამოდით, პური ვჭა-

მოთო.
– მოდი, ერთ წელიწადს კიდევ დავრჩეთო, – 

თქვეს.
ისევ დაშორდნენ ერთმანეთს. შესრულდა 

წელიწადი. ისევ შეხვდნენ ერთმანეთს. იმ კაცმა 
ერთი ქამარი ოქრო კიდევ შეაგროვა.

– აბა, – უთხრა ამხანაგებს, – წავიდეთო. 
ფული ბევრი მაქვსო. ადგნენ და წამოვიდნენ. ამ 
კაცმა შეგროვილი ფული სამად გაყო. ამხანაგებ-
მა უთხრეს: – შენ უნდა მოგკლათო. ფული გაგვი-
ყავიო. ეხლა წახვალ ჩვენს ქვეყანაში და დაიკვეხ-
ნიო. დაიჭირეს ეს კაცი და მოკლეს. 

– მე ხო მკლავთო, ჩემ ცოლსა და დედასო, ამ-
ბავი წაუღეთო:

– ხენმწიფე, ხენმწიფეო, მერმე ღმერთიო, თუ 
ჩემი ცოდვა დარჩაო, არც ღმერთი იქნეს, არც ხენ-
მწიფეო.

მივიდნენ ოჯახებში. ამ კაცის ცოლმა გაიგო, 

ამხანაგები მოვიდნენო და ჩემი ქმარი არ მოვი-
დაო. ადგა დედა და ჩავიდა შვილის ამხანაგებთან 
ამბის გასაგებად. იმათმა უთხრეს:  ქალაქში მოკვ-
და შენი შვილიო. 

– არაფერი არ გითხრათ, ჩემმა შვილმაო?
– ჯერ თქვა, ხენმწიფე, ხენმწიფე, მერე ღმერ-

თი, თუ ჩემი ცოდვა დარჩა, არც ღმერთი, არც ხენ-
მწიფე, ხენმწიფეო! 

დედამისმა კარზე ბავშვი გამოიყვანა. ამ ლა-
პარაკში ხენმწიფე თავის ვეზირებით დადის სოფ-
ლებში. ამ ქალის კარებთან ჩაიარა. ქალმა თქვა: 
– არც ღმერთი იქნება, არც ხენმწიფეო.

ხენმწიფემ უთხრა ვეზირებს, – ეს ყველაფერი 
ჩაიწერეო.

ქალს ჰკითხა: – ასე რატო ლაპარაკობო?
ქალმა შვილის ამბავი მოუყვა და ისიც უთხრა, 

რაც შვილმა ანდერძად დატოვა. ხენმწიფემ მო-
ხუცს ჰკითხა: – შენი შვილის ამხანაგები ვინ იყვ-

ნენო. აი, აჰა, ესენი არიანო. ხენმწიფემ დააჭერინა 
ორივე. ჰკითხა: – რა იქნა ი კაცი. ამათ უთხრეს: 
იესე იყოო. 

– იმ ადგილს წავიდეთო. ხენმწიფემ მკვდარი 
ამხანაგი დაამარხვინა, როგორც კანონი იყო, და-
ნარჩენები დააპატიმრა. მერე ერთი კოდი ოქრო 
მისცა ქალს და უთხრა:

– მაგრე არა თქვაო, ან ხენმწიფე ან ღმერთი. 
ეს ცოდვა აღარ დარჩაო, სინათლეზე გადმოეკი-
დაო.

მთქმელი იესე ზაზაძე, 80 წლის, 
ჩაიწერა მანანა ავალიშვილმა 1965 

წელს ასპინძის რაიონის სოფელ თმოგვში 
თსუ ფა3694

ჩვენი წარმატება ერთმანეთზეა დამოკიდებული

ფოლკლორი

მეურნეობას დიდი პერსპექტივა აქვს

ინტერვიუ

დღევანდელი ჩვენი გაზეთის სტუმარია შპს “ლუდსა-
ხარში ვარძია” – ქვევრის ლუდის მთავარი ტექნოლოგი 
ალექსანდრე მელიქიძე.

ბატონო ალექსანდრე,
ჩვენი ინტერვიუ ადრეც გვქონდა დაგეგმილი, მაგრამ, 

სხვადასხვა მიზეზების გამო, რატომღაც არ შედგა. როგორც 

პირად საუბარში განმიცხადეთ, ბევრი საგულისხმო საკითხის 
მოგვარებას ფიქრობდით და, ალბათ, ამიტომაც გადაიდო. შემ-
დეგ კორონა-ვირუსის ეპიდემიით გამოწვეული შეზღუდვები  
და, დღეს ჩვენი გაზეთის სტუმარიბრძანდებით: ინტერევიუს 
ტრადიციული შეკითხვით დავიწყებ:

თქვენ მუნიციპალიტეტში და, არა მარტო აქ, ბევრი ადამი-
ანი გიცნობთ როგორც ახალგაზრდა და ნოვატორ ბიზნესმენს, 
თუმცა, ცხადია, ყველაფერი თავისით არ მოდის, როგორც 
ზოგიერთს ჰგონია. თქვენ ამ კონდიციამდე რომ მიგეყვანათ 
თქვენი ბიზნესი, ალბათ, დიდი შრომა, კონსულტაციების მი-
ღება, ფინანსების მოძიება და, რა თქმა უნდა, საქმისადმი სე-
რიოზული და პრინციპული პოზიციის დაკავება დაგჭირდათ. 
გვიამბეთ ამის შესახებ. 

– ლუდის წარმობა 2016 წელს დავიწყეთ. პირველ ეტაპზე 
გერმანიაში შევიძინეთ 50 ლიტრიანი  ლუდის სახარში ქვაბი, 
ეტაპობრივად დავიწყეთ საწარმო დანადგარების შეძენა, შემ-
დეგ ეტაპზე დამატებით შევიძინეთ 50 ლიტრის ტევადობის 
ლუდის სახარში, ბოლოს გავზარდეთ მისი წარმოება და დავა-
მატეთ 14 ცალი 1100  და  2 ცალი 1500 ლიტრის ტევადობის 
მაღალი წნევის ავზი. ასევე გერმანიაში შევიძინეთ 200 ლიტ-
რიანი ლუდის სახარში ქვაბი. ჩვენი მაქსიმალური წარმადობა 
ამჟამად არის 10 000 ლიტრი ლუდი თვეში. 

ამ ეტაპზე ვაწარმოებთ 8 სახის – „ლაგერისა” და „ელის” 
სხვადასხვა ტიპის ლუდს. 

2020 წლიდან დავიწყეთ ლუდის ბოთლებში ჩამოსხმა. ამ 
ეტაპზე ჩვენი ლუდი იყიდება როგორც ჩამოსახმელი სახით, 
ასევე ბოთლებში.

2017-2018 წლებში გერმანიიდან ორჯერ ჩამოვიყვანეთ 
გერმანული ლუდის წარმოების სპეციალისტები, DWV (გერმა-
ნიის ეკონომიკური გაერთიანება) პროგრამის ფარგლებში ისი-
ნი მაქსიმალურად  დაგვეხმარნენ გერმანული ტექნოლოგიების 
დანერგვაში.

– როგორც ვიცით, ბიზნესი თქვენს ახლობელთან – ზაზა 
ზედგინიძესთან ერთად წამოიწყეთ და ერთობლივად დიდ წარ-
მატებასაც აღწევთ. ბიზნესპარტნიორობაში წინააღმდეგობები 
ხომ არ შეგხვედრიათ?

– სწორად ბრძანეთ: ჩვენ ერთმანეთის ახლობლები ვართ 
და ჩვენი წარმატებაც მხოლოდ ერთმანეთზეა დამოკიდებული.

– თქვენი ბიზნესი ამ ეტაპზე ძირითადად ქვევრის ლუდის 
წარმოებით შემოიფარგლება, რომელიც თუმცა, ჯერჯერო-
ბით, მასიურად არ შედის ქართულ ბაზარზე, ცხადია, იმედის 
მომცემ პოზიციაზე დგახართ. ეს შედეგებითაც კარგად ჩანს. 
მაინც რა რისკებს ხედავდით საწყის ეტაპზე?

– არ ვგეგმავთ მასიურ წარმოებაზე გადასვლას, ჩვენი წარ-
მოება იქნება შეზღუდული რაოდენობით, რომლის წარმოება 
დამოკიდებილია „კოვიდ-პანდემიის” დროულ დასრულებასა და 

ნორმალური ცხოვრების დაბრუნებაზე. 
– ქვევრის ლუდის ჩამოსხმის იდეა საიდან წამოვიდა? ცხა-

დია, ამ იდეის ხორცშესხმა, პირველ რიგში, ცოდნას მოითხოვ-
და. თქვენ კი არც ამის სათანადო ცოდნა გქონდათ და არც გა-
მოცდილება. მაინც რა ეტაპები გაიარეთ მიზნის მიღწევამდე, 
ვინ გაგიწიათ კონსულტაციები და რაში გამოიხატებოდა მათი 
თანადგომა?

– მართალი ბრძანდებით. მიუხედავად იმისა, რომ, ჩვენ 
ბიზნესპარტნიორები, ზაზა და მე,  მართლაც არ ვართ ამ დარ-
გის სპეცილასტები, ზღვა მასალას გავეცანით მისი წარმოების 
თაობაზე, ღრმად შევისწავლეთ ლუდის წარმოების ტექნოლო-
გია, გამოვიწერეთ უამრავი მასალა და ლიტერატურა, რომელ-
საც დღესაც ყოველდღიურად ვეცნობით და ვსწავლობთ ყველა 
სიახლეებს. ასევე, როგორც აღვნიშნე, გერმანიიდან პერიოდუ-
ლად ვიწვევთ სპეციალისტებს, რომლებიც დახმარებას გვიწე-
ვენ ლუდის გერმანული სტანდარტების დანერგვაში.

– როგორც ვხედავთ, თქვენი საწარმო აღჭურვილია თანა-
მედროვე ევროპული სტანდარტის დანადგარებით. ბიზნესის 
ასაწყობად გქონდა თუ არა საწყისი კაპიტალი ამ მეტად სერი-
ოზულ საქმეს რომ შეეჭიდეთ, სხვების მსგავსად, თქვენც ხომ 
არ იყავით დამოკიდებული ე.წ. საბანკო სესხებზე? თუ დასა-
მალი არაა, როგორ შეძელით  ფინანსური სახსრების მოძიება, 
„აწარმოე საქართველოში” – პროექტში თუ იყავით ჩართული 
და რა სახის თანადაფინანსება მიიღეთ?

– პირველ ეტაპზე მონაწილეობა მივიღეთ „აწარმოე საქარ-
თველში” პროქტში და მივიღეთ 10.000 ლარი გრანტი, ხოლო 
დანარჩენი თანხა შევაგროვეთ საკუთარი დანაზოგებით და, 
ასევე, კაპიტალის შევსებისა და ძირითადი საშუალებების შე-
საძენად საბანკო სესხიც ავიღეთ, ურომლისოდაც ამ პროექტის 
განხორციელება შეუძლებელი იქნებოდა. თავდაპირველად 
ავაშენეთ ლუდის დასეგუსტაციო სივრცე და შევიძინით ყველა 
საჭირო ინვენტარი.

– ბიზნესის დაწყებისას ხომ არ გქონიათ ხელისშემშლელი 
პირობები, წინააღმდეგობებს ხომ არ აწყდებოდით სახელმწი-
ფო სტრუქტურების მხრიდან?

– ნებისმიერმა ბიზნესმენმა ნორმალურად რომ წარმართოს 
თავისი საქმიანობა, პირველ რიგში კანონმორჩილი უნდა იყოს. 
ქვეყნის ეკონომიკის განვითარება ხომ, უპირველესად, ბიზ-
ნესზე დგას. ამიტომაც სახელმწიფოს მიმართ ყველა ანგარიშ-
ვალდებული უნდა ვიყოთ. თითოეული ჩვენი გადახდილი თანხა 
ხომ ქვეყნის კეთილდღეობას ხმარდება. ამიტომაც უყოყმანოდ, 
პატიოსნად ვიხდიდით გადასახადებს და სახელმწიფო სტრუქ-
ტურების მიმართ არანაირი პრობლემა არ გვქონია. 

– რამდენი ადამიანია დასაქმებული თქვენს ბიზნესში, მუშა-
ხელის კვალიფიკაცია აკმაყოფილებს თუ არა იმ მოთხოვნებს, 
რომელიც შრომის შინაგანაწესით გაქვთ გათვალისწინებული?

– იმისათვის, რომ ბიზნესი განავითარო და სტანდარტით 
გათვალისწინებული მაღალხარისხიანი პროდუქცია აწარმოო, 
იგი შეუძლებელია მაღალკვალიფიციური მუშახელის გარეშე. 

სწორედ ამიტომ საწარმოში დასაქმებული თითოეული თანამ-
შრომელი სიტემატურად იმაღლებს კვალიფიკაციას როგორც 
ადგილზე, ასევე ჩვენ მიერ უცხოეთიდან პერიოდულად მოწვე-
ული სპეციალისტების დახმარებით. 

– ლუდის წარმოებისთვის ნედლეულის მომარაგებას რო-
გორ ახდენთ, ბაზრის არასტაბილური მდგომარეობა რა გავლე-
ნას ახდენს თქვენ მიერი წარმოებული პროდუქციის ფასებზე?

– ნედლეული ძირითადა შემოგვაქვს გერმანიიდან, ამ ეტაპ-
ზე მოწოდებაზე არანაირი პრობლემა არ შეგვქმნია.

– გიფიქრიათ თუ არა სალუდე ნედლეულის წარმოებისთ-
ვის საკუთარი მეურნეობის შექმნა?

– ამ ეტაპზე, ადგილობრივი ნედლეულის ბაზაზე, ვაწარ-
მოებთ მხოლოდ ერთი სახეობის ლუდს, მომავალში ვგეგმავთ 
მინი ალაოს გადამამუშავებელი საწარმოს აშენებას.

– ერთია პროდუქციის წარმოება, ხოლო მეორე – მისი რე-
ალიზაცია. საშუალოდ რამდენს აწარმოებთ ამ ეტაპზე (პანდე-
მიურ ვითარებაში) აღნიშნულ პროდუქციას, როგორია ბაზარ-
ზე მისი მოთხოვნა. ძირითადი მომხმარებელი ვინ გყავთ?

– ამ ეტაპზე, „კოვიდ-პანდემიით” გამოწვეული პრობლემე-
ბის გამო ლუდის წარმოება, სამწუხაროდ, განახევრებულია, 
ჩვენი ძირითადი მომხმარებელი კი, ძირითადად, როგორც ად-
გილობრივი მოსახლეობა, ასევე უცხოელი ვიზიტორებია.

დაბოლოს: ტრადიციული შეკითხვით მინდა დავამთავრო 
ჩვენი ინტერვიუ: რაზეა დამოკიდებული ბიზნესმენის წარმატე-
ბა – ფულზე თუ ნიჭზე?

– წარმატების მიღწევა, უპირველესად, დამოკიდებულია 
სწორ და თანმიმდევრულ განათლებაზე, შრომისმოყვარეობა-
ზე, რასაც, სამწუხაროდ, ბევრი არ აქცევს ყურადღებას. ერთ-
საც დავამატებ: შეიძლება ადამიანს დიდი კაპიტალი ჰქონდეს, 
მაგრამ ფუქსავატობით ისე გაანიავოს, ერთი თეთრიც არ დარ-
ჩეს, ან პირიქითაც მოხდეს – სრულიად უქონელი, მაგრამ ჭკვი-
ანი და მიზანსწრაფული ადამიანი დიდი კაპიტალის პატრონიც 
გახდეს.

– გმადლობთ ბატონო ალექსანდრე ასეთი საინტერესო 
საუბრისათვის.

იმედია მომავალში კიდევ მოგვიწევს შეხვედრა და ღმერთ-
მა ჰქნას დიდი წარმატებისთვის მიგეღწიოთ.

ინტერვიუს უძღვებოდა 
ავთანდილ ბერიძე

სამი ამხანაგი

აქვე დავძენთ, რომ საკვებწარმოების 
აგრეგატებს ისინი მაქსიმალურად იყენე-
ბენ და ასევე შეღავათიან მომსახურებას 

უწევენ როგორც ადგილობრივ მოსახლეობას, ასევე  სხვა დაინ-
ტერესებულ ფერმერებსაც, რამეთუ, მსგავსი აგრეგატები იშ-
ვიათობას წარმოადგენს მუნიციპალიტეტის სინამდვილეში და 

აქედან მიღებული შემოსავალი მეურნეობის განვითარებას ხმარ-
დება.

ცხადია, მეურნეობის სათანადო გაძღოლა დიდ შრომასა და 
ენერგიას მოითხოვს, ამიტომ მათ გათვალისწინებული აქვთ მო-
მავალი წლიდან დამხმარე მუშახელის აყვანა. თუ გავითვალის-
წინებთ იმას, რომ ერთი სული კურდღელი წლიურად 50-ზე მეტ 

ნამატს იძლევა, მეურნეობას დიდი პერსპექტივა აქვს ამ დარგის 
განვითარებისათვის და, ვფიქრობთ, მუნიციპალიტეტში მიმდევ-
რებიც გამოუჩნდებიან.

ავთანდილ მესხი

redkolegia
ინფორმაციები მოგვაწოდა ასპინძის მერიის ადმინისტრაციული სამსახურის 

საორგანიზაციო განყოფილების უფროსმა ეკა კალაიჯიშვილმა

ყოჩაღ, ტოლოშელებო!სპორტი

ჩვენი გაზეთის ფურცლებზე მკითხვე-
ლი ხშირად ეცნობა სპორტულ მასალებს 
იმის თაობაზე, რომ ტოლოშის საჯარო 
სკოლის მძლეოსნები (მწვრთნელი მამუკა 
ნადირაძე) ხშირად აღწევენ რესპუბლიკურ 
ღონისძიებებში დიდ წარმატებებს, რაც 
იმის დასტურია, რომ აქ მნიშვნელოვა-
ნი დაინტერესებაა სპორტის ამ სახეობის 
განვითარების მიმართულებით და სპორ-
ტულ-სააღმზრდელო მუშაობას სათანადო 
ყურადღება ექცევა. ალბათ, ეს ფაქტი, 
მუნიციპალიტეტის მასშტაბით, განზოგა-
დებასაც საჭიროებს, რადგან მათზე დიდი 
კონტიგენტი სხვა სოფლებშიც არის, მაგ-
რამ შედეგები, ჯერჯერობით, არსად არ 
ჩანს ასე გამოკვეთილად. 

ტოლოშელებმა ახლახან კიდევ ერთ-
ხელ გვასახელეს: – 16-17 ოქტომბერს ქ. 
თბილისში გაიმართა ახალგაზრდებს შო-

რის 2021 წლის საქართველოს ჩემპიონა-
ტი მძლეოსნობაში, სადაც საქართველოს 
სხვადასხვა ქალაქებისა და რეგიონების 
გუნდები მონაწილეობდნენ.

ჩემპიონატში ასევე მონაწილეობდა 

ასპინძის ა(ა)იპ სასპორტო გაერთიანების 
სპორტსმენებიც, რომელიც, ძირითადად, 
ამ სახეობაში, ტოლოშელებით იყო წარ-
მოდგენილი.

აღნიშნულ ტურნირზე ახალგაზრდა 
სპორტსმენებმა წარმატებით იასპარეზეს 
და შემდეგი პოზიციები დაიკავეს:

გიორგი ნადირაძე  – I ადგილი 1500 
მეტრი გარბენი;

ლუკა მელიქიძე – II ადგილი 3000 მეტ-
რი გარბენი;

ლუკა ნადირაძე – III ადგილი 5000 მეტ-
რი გარბენი;

ქრისტინე დავლაშერიძე – III ადგილი 
5000 მეტრი გარბენი;

ჩემპიონატზე ბირთვის კვრაში II ად-
გილი და ბადროს ტყორცნაში III ადგილი 
მოიპოვა მერაბ ნადირაძემ. 

აღნიშნულ ტურნირზე ახალგაზრდა 

სპორტსმენები ოქროს, ვერცხლის, ბრინ-
ჯაოს მედლებით და სიგელებით დაჯილ-
დოვდნენ.

პაატა ქავთარაძე

ყური დაუგდე წინაპართ,
ჩვენს გამო წუხან ძალზედა,
რომ ძირძველ საქართველოში,
კვიცი აღარ ჰხტის გვარზედა.

რომ არ უსმენენ მოხუცებს,
სიტყვას უგდებენ ბანზედა,
რომ გაფიქრებაც არ უნდათ,
მოხუცთან საუბარზედა.

წუხან, რომ ქართველი ქალი
არ ფიქრობს მონაგარზედა,
ცხრა ნაქმრევს ერთი შვილი ჰყავს
ისიც უცხოურ გვარზედა.

რომ გვერდში დგომის სანაცვლოდ
ერთმანეთს უგებთ მახესა,
ერთურთის ცუდი გვახარებს,
მერე ვიხოკავთ სახესა.

ისმინე, დროთა ნაცადი
წინაპართაგან თქმულია,
სახლი ბალავრის გარეშე
წინასწარ განწირულია.

ვინც ღრმა ფესვებზე არა დგას,
მისი მეგზური ქარია,
ქარივით თავისუფალი
და ფშუტე ონავარია.

ზოგ-ზოგი გადარეული
ცხოვრობს ვითარცა მგელია,
მისთვის სუფრაა სამშობლო
და მეტი არაფერია.

ქართველი კაცის ღირსება
მისი მდიდარი სულია,
არ დავიწყება გვარისა
და ფუძის სიყვარულია.

აწმყო წარსულით საზრდოობს,
აწმყოთი – მომავალია,
წარსულის გამოცდილება
ვითარც სარწყავი წყალია!

ავტორ-მთქმელი ზაურ ჯვარიძე, სოფ. 
ჭობარეთი, 75 წლის

„ლექსო, არ დაიკარგები“!

ამჯერად გვინდოდა ერთი ძალიან პატარა 
ეპიზოდი მოგვეთხრო, სადაც იგი მოკლედ იხ-
სენიებს ჯავახეთის მკვიდრ ბეგ ფალავანდიშ-
ვილს. მაგრამ, მერე ვიფიქრეთ, რომ მარიამო-
ბის ეპიზოდი თქვენც დაგაინტერესებდათ და 
ამიტომ ვრცლად მოგითხრობთ., რა თქმა უნდა, 
ფალავანდიშვილებსაც არ დავივიწყებთ. 

ფალავანდიშვილები ახალქალაქის სან-
ჯაყ-ბეგები იყვნენ, რომლებსაც რეზიდენცია 
ხოსპიოში ჰქონდათ. 1830-იანი წლების იმპე-
რიებს შორის ომებსა და მიგრაციებს შედეგად 
ჯავახეთში მიწათმფლობელობის უფლებების 
ცვლილებები მოჰყვა: ახალქალაქის სანჯაყ-
ბეგმა ფალავანდიშვილმა ჯავახეთის 29 სოფე-
ლი რუსეთის იმპერიის ხაზინას 36 000 მანეთად 
მიჰყიდა, მისი შთამომავლები კი ახალქალაქის 
რაიონის სოფელ ხოსპიოს მხოლოდ მეოცე სა-
უკუნის 20-იან წლებამდე შემორჩნენ: ახალმა 
იმპერიათაშორისმა ცვლილებებმა მათ გეზი  
ოსმალთის იმპერიისაკენ ააღებინა. თუმცა, სა-
სიხარულოა, რომ ამ მიგრაციების მიუხედავად, 
მათმა შთამომავლებმა არ დაკარგეს საქართვე-
ლოსთან კონტაქტი და ნათესაურ ურთიერთო-
ბებს ინარჩუნებენ. 

ვისაც გოგაშენიდან ვარძია დაუნახავს, ან, 
ვარძიიდან გოგაშენისათვის მოუკრავს თვალი, 
ვინც ღამით ვარძიაში ვარძიობა-მარიამობას 
ყოფილა, ალბათ, უკეთ შეუძლია წარმოიდგი-
ნოს ფრონელის, როგორც მგზავრის განცდილი 
და დანახული: გოგაშენიდან მტკვრის ხეობაში 
დაშვება, დღევანდელი მოასფალტებული გზი-
სა და მოაჯირების გარეშე მონასტერში ასვლა, 
ჩაბნელებული სენაკები და უფსკრულის თავზე 
ჩამტვრეულ კლდეებზე სიარული... 

და რაც მთავარია – ერთი საუკუნის წინან-
დელ ისეთ ამბებს წაიკითხავთ, რისი წარმოდ-
გენაც დღეს გაგვიჭირდება: ამბები, რომლებიც 
არც გადმოცემით და არც წერილობით ჩვენს 
მეხსიერებას არ შემორჩენია: ზიარი რიტუალე-
ბი და სადღესასწაულო ლურჯი სუფრა, ან თუნ-
დაც ის ეპიზოდი რად ღირს, მაჰმადიანი ბეგები 
მარიამობას ვარძიის არქიმანდრიტს ტრადი-
ციულ ძღვენს რომ მიართმევენ... 

* 
ალ. ფრონელი 1900 წელს დაინიშნა მომრი-

გებელ შუამავლად მესხეთ-ჯავახეთში, სადაც 
დაჰყო 4-5 წელიწადს. ეს ჩანაწერებიც სწორედ 
ამ პერიოდს ეკუთვნის :

15 აგვისტოს იცის ვარძიობა, ანუ ჩვენე-
ბური მარიამობა. მინდოდა ამ დღეს მონასტ-
რის ნახვა და კიდეც ავისრულე სურვილი. ჯა-
ვახეთის მრავალი სოფელი გავიარე და სოფ. 

გოგაშენში შევისვენე ჩვენებური ქართლელი 
მღვდლის მამა გიორგი კარბელაშვილის ოჯახ-
ში. გოგაშენიდან ვარძია ისე ჩანს, თითქოს ხე-
ლისგულზე გაქვს გადაშლილიო. სულ ბევრი, 
მონასტრამდე სამი ვერსი იყოს სასიარულო, 
მაგრამ უშველებელი დაღმართია და მისი ჩავ-
ლა, ცოტა არ იყოს, მაღონებდა. მხლებლისა და 
თარაქამის დახმარებით, როგორც იყო მივაღ-
წიე მამა სიმონის სენაკს და კუტივით დავეგდე 
ტახტზე. ახლაც კარგად მახსოვს ამ ახოვანი 
თარაქამის მოღიმარე სახე. შორიდანვე შეატ-
ყობ, რომ ბუნების მოუხეშავი შვილია და ნეტა 
რა ძალამ მოიყვანა ვარძიაში ღამისსათევად? 
ღვინოს ეგ არა სვამს და არაყს, ქრისტე მაგას 
არ მიაჩნია და ვარძია; მაშ რა იზიდავს?... უნდა 
გენახათ, რანაირად გაუბრწყინდა სახე, ნაცნო-
ბი ნიკო (ჩემი დარაჯი) რომ დაინახა. „ხოშ გელ-
დიო”, – მხიარულად მიესალმა და მაგრად ხელი 
ჩამოართვა. ნიკომ უკმეხად რაღაც წასჩურჩუ-
ლა ოსმალურად, ალბათ, ამცნო ჩემი ვინაობა 
და თარაქამას მხიარული სახე უცბად შეეცვა-
ლა, ნიკოსვე თხოვნით მეორე იღლიაში მტაცა 
ხელი და ციმციმ მიმიტანეს არქიმანდრიტის 
სენაკთან. ხალხი ბუზივით ირეოდა ღვთისმ-
შობლის ეკლესიის გარშემო მდებარე მცირე მო-
ედანზე. საოცარია, რატომ არავინ იჩეხება აქე-
დან? მოაჯირი რომ ჰქონდეს სამხრეთიდან, კი-
დევ ჰო, მაგრამ მოედანი შეუზღუდავია, უბრა-
ლო ხარიხაც არა აქვს შემოვლებული და მაინც 
უბედურება არ მომხდარა რა მარიამობას. სიბ-
ნელის გამო ვერ ვარჩევდი სენაკის ფანჯრიდან, 
რა ეროვნების ხალხი ირეოდა ეკლესიის წინ, 
ყველაზე წინ ამის გამოცნობა მაინტერესებდა. 
ნუთუ შორიდან ქართველობა დაიძრა ვარძიის 
თაყვანის საცემლად და თან დროის გასატარებ-
ლად? მაგრამ არა, შემდეგ გამოირკვა, რომ ყვე-
ლაზე ნაკლებად ჯავახეთის ქართველობა იყო, 
უფრო კი ქურთები, თარაქამა, სომხობა, მაჰ-
მადიანობა, ბერძნები და სხვა. ასე განსაჯეთ, 
ერთი ახალციხელი ებრაელიც კი ვნახე მეორე 
დღეს. არქიმანდრიტის სენაკში ვიგრძენ სულის 
„ობლობა”. ნაცნობი ინტელიგენტი, ან ისე, ცო-
ტათი მაინც განათლებული ჩემიანი არავინ იყო, 
რომ წარსულსა და აწმყოზე საუბრით გული 
გადაგვეყოლებინა. სენაკში ბლომად შეიკრიბ-
ნენ ფალავანდიშვილები (ფრონელები არ გეგო-
ნოთ), მაგრამ რა? ამათ ქართული არ იციან, მე 
კიდევ – ოსმალური. გულზე მოწოლილ ბოღმა-
დარდს მხოლოდ სამშობლო ენით იტყვი, უცხო 
ენა არ უხდება... ფალავანდიშვილებში ერთი 
ახალგაზრდა ბეგი ერია, ხარკოვის უნივერსი-
ტეტის საექიმო ფაკულტეტის სტუდენტი. გა-
ვაბით უაზრო წყალ-წყალა ლაპარაკი, სწორედ 

ისეთი, როგორც აი, ჩვენმა „ინსტიტუტკებმა” 
რომ იციან ავსა და კარგს ტაროსზე. ყბებსა და 
ტუჩებს ვაცმაცუნებდით, მაგრამ, ვგონებ, ერთ-
მანეთისა არა გვესმოდა რა. მე სულ ვფიქრობ-
დი: უცნაური ყოფილხარ ჩემო ბედო. ვინ იცის, 
ამ ყმაწვილის რამდენმა წინაპარმა რაოდენი 
სისხლი დაანთხია, რაოდენი ტანჯვა-ვაება 
გამოიარა ვარძიისა და საქართველოს საბედ-
ნიეროდ! დღეს კი აგერ ეს სასიამოვნო სახის 
ჭაბუკი (ჯავახეთის ფალავანდიშვილები ახო-
ვანი, უზარმაზარი ტანისანი არიან), უმაღლესი 
სწავლა-განათლებით შემოსილი, დგას ჩემ წინ, 
მიყურებს პატივისცემით, თითქმის მოკრძალე-
ბით, რადგან ბედმა და შემთხვევამ მცირედად 
ცხოვრების ზედაპირზე შემასკუპა, მაგრამ ჩემი 
დარდი არ ესმის, გულმწვავი სიტყვა ვერ უთქ-
ვამს და ჩემგანაც მარილიანი, მხნე და გულისმი-
საწვდომი პასუხი ვერ მიუღია. ვართ ასე ახლო, 
მაგრამ ისე დაშორებულნი, რომ ერთმანეთი-
სათვის სიტყვა ვერ მიგვიწვდენია. ვხედავ, რომ 
მისი აზრი თავს ევლება ბაქოში თაღიევის მიერ 
ახლად დაარსებულ რუსულ-თათრულ სკოლას, 
სადაც მუსულმანთა ქალნი იზრდებიან (ფალა-
ვანდიანთ ქალნიც სწავლობენ), აზრი და ფიქრი 
კიდევ ვერ განშორებია ვარძიის წარსულ „დი-
დებას” და დღევანდელ „სილაჩრეს”, როცა ჩვენ 
„მხნე ქალებს” ერთი საქალებო სკოლა რა არის, 
ისიც ვერ გაუმართავთ, რომ ქართველი ქალი 
„ქართულად” გაზარდონ. ერთი სისხლისანი 
ვართ მე და ეს ჭაბუკი, მაგრამ შეხეთ მუხთალ 
ბედსა, რანაირად დაგვაშორა ერთმანეთს! ნეტა 
დაიბადება ჩვენში ისეთი გენიოსი, რომელმაც 
შეძლოს, გადოს ჩვენ შორის შემაერთებელი 
ხიდი? 

 ... ღამის თორმეტი საათი იქნებოდა, სე-
ნაკში რომ შემობრძანდა მამა არქიმანდრიტი. 
ბეგები დიდი თავაზით – მოწიწებით ფეხზე წა-
მოუდგნენ, მიეგებნენ მოკრძალებით და ოსმა-
ლურად სალამი უძღვნეს. მისალმების შემდეგ 
მიართვეს ძღვენი, ხილი და წავიდნენ ბინაზე 
ღამისსათევად. რაღა მოხსენება გინდათ, რომ 
ბინა გამოქვაბულ სენაკში ჰქონდათ. 

… მეც ვეპირებოდი თვალის მოტყუებას. 
უცებ შემომესმა ტკბილი და სასიამოვნო წმინდა 
ქართული სიმღერა. გამიკვირდა, ამ მიყრუებულ 
ხეობაში, არდაგანის ოლქის საზღვარზე, სადაც 
ქართულის სახსენებელი ლამის ამოვარდეს, რა 
უნდა ჩვენებურ სუფრულს? მერე რა სიმღერა! 
ხომ იცით დღევანდელი ლხინი ქართლ-კახეთის 
დღეობაში, ადამიანს აღარ გაევლება იქ. გალე-
შილი ლოთი ბიჭები დაეხეტებიან უგზო-უკვ-
ლოდ არღანის საზიზღარი ჭყვიტინით, მღერიან 
ხრინწიანი, ჩახლეწილი, მამლაყინწური ხმით 

კონტოურ სიმღერებს უშვერი, უაზრო სიტყვე-
ბით, ჯამბაზურად იპრანჭებიან და იგრიხებიან, 
ბუქნაობენ და ვირულად ტლინკებს ისვრიან. 
არა, ასეთი არ გახლდა, ჩემ სენაკამდე რომ 
სიმღერამ მოაღწია. იგი იყო დარბაისლური, 
სევდა-ნაღვლიანი და თან ძლიერი, სწორედ ასე 
მღეროდნენ ამ ოცდაათი წლის წინათ დიდი და 
პატარა, თავადი თუ გლეხი, მღვდელი და ერი. 
ეშმაკმა წაიღოს ეს უკუღმართი და ტარტაროზი 
დრო! სიმღერისა და ლხინის შნო და ლაზათიც 
დაგვეკარგა. საოცრად იმოქმედა ჩემზე სამშობ-
ლო სიმღერამ. „უცხოთა” შორის დაკარგულს 
ხშირად ემართება ეს. გულმა აღარ მომითმინა, 
ვეღარ გავძელი ჩამობნელებულ სენაკში და წა-
ვედი მომღერალთა დასათვალიერებლად. შუ-
აღამისას მათი მოძებნა ადვილი არ იყო. სენაკი-
დან სენაკამდე გზა ვიწროა, ბევრგან ჩახრამუ-
ლი, კლდე ჩამტვრეული და ადვილად შეიძლება 
გადაიჩეხო უფსკრულში. ლეპისის მამასახლისი 
ჩემს ახლოს იყო და იმის შემწეობით ადვილად 
მივაგენი მომღერლების სენაკს. ხუთიოდ-ექვსი-
ოდე მამაკაცი შემოსხდომოდა ლურჯ სუფრას, 
შავი ჩოხები ეცვათ და პატარა კახური ნაბდის 
ქუდები ეხურათ. მოსუფრალებს სამი დედაკაცი 
დასტრიალებდა თავს, თავშალწაკრულები და 
მცირედ კაბააწეულნი. ეტყობოდათ, ფუსფუსი 
გაეთავებინათ და მამაკაცებს გვერდით მიუს-
ხდნენ. მოქეიფენი შეზარხოშებულიყვნენ და 
ბულბულებივით თვითონვე სტკბებოდნენ თა-
ვიანთ სიმღერით. გზაში მამასახლისს ვსთხოვე 
– ჩემი ვინაობა არ გაემხილა, თორემ გულიან 
საუბარს საგვიშლიდა. ამ „გადარჯულებულს” 
მხარეში მთავრობის კაცი, თუნდაც ეს კაცი ად-
მინისტრაციის წევრი არ იყოს, აგრერიგად არ 
ეპიტნავებათ. სალამ-ქალამის შემდეგ სენაკში 
რომ შევედი, ერთმანეთის ვინაობა მოვიკით-
ხეთ. დიდთონელები აღმოჩდნენ, ტფილისის 
მაზრიდან, ანუ ძველებურად რომ ვთქვათ, სა-
ბარათიანოდან. 

– აქ რამ გაგაჩინათ, ვარძიაში როგორ მოხ-
ვედით? ნუთუ საბარათიანოდან განგებ წამოხ-
ვედით სახლობით სალოცავად? 

– არა ბატონო, განგებ იმ სიშორიდან ვინ 
წამოვიდოდა. ცხვარი აქ ახლოს გვიყენია, ჩილ-
დირში, არდაგანის ოლქში. პასკევიჩმა გვიბოძა 
საძოვარი ადგილი და ყოველ ზაფხულს ცხვარი 
ამოგვიდის საბალახოდ; რაკი ასე ახლო ვდგე-
ვართ, ვარძიაში ჩამოვდივართ ხოლმე ღამის 
სათევად ამ ბედნიერ დღეს. 

ალ. ფრონელი,
დიდებული მესხეთი, გვ. 92-101

